
REPUBLIKA E SHOQIPERISE
BASHKIA SHKODER
DREJTORIA E PERGJITHSHME E MIREMBAJTJES SE OBJEKTEVE PUBLIKE

Nr. Prot Shkodér, mé ) .2026

PROCESVERBAL- Tipi i kontratés - Shérbime

PROCESVERBAL

PER ARGUMENTIMIN DHE MIRATIMIN E SPECIFIKIMEVE TEKNIKE DHE
KRITEREVE TE VECANTA TE KUALIFIKIMIT

Objekti i procedurés: Mirémbajtje salla e Atletikés
Kodi CPV: 50000000-5 — Shérbime riparimi dhe mirémbajtjeje.

Fondi limit: 8,333,333 (teté milioné e treqind e tridhjeté e tre mijé e treqind e tridhjeté e tre)
leké pa TVSH.

Né mbéshtetje té nenit 21, pika 2, té Ligjit nr. 162/2020, "Pér Prokurimin Publik", i ndryshuar,
nenit 2, pika 2, shkronja "c", dhe nenit 78, pika 2, té¢ Vendimit té Késhillit t&¢ Ministrave nr. 285,
daté 19.05.2021, "Pér miratimin e Rregullave té Prokurimit Publik", i ndryshuar, Autoriteti
Kontraktor Drejtoria e Pérgjithshme e Mirémbajtjes sé Objekteve Publike, Bashkia Shkodér,
harton kété procesverbal pér argumentimin dhe miratimin e specifikimeve teknike dhe kritereve
té vecanta té kualifikimit pér procedurén e prokurimit "*Proceduré e hapur e thjeshtuar', me
objekt: ""Mirémbajtje salla e Atletikés™, me géllim garantimin e respektimit té parimeve té
konkurrencés, trajtimit té barabarté, mosdiskriminimit, transparencés dhe proporcionalitetit, si
dhe sigurimin qé kriteret e vendosura té jené né pérpjesétim me natyrén, kompleksitetin dhe
vlerén e kontratés.

Specifikimet teknike dhe kriteret e vecanta té kualifikimit jané hartuar mbi bazén e kérkesave té
njésisé kérkuese, preventivit, specifikimeve teknike, grafikut té realizimit té punimeve, fondit
limit té miratuar, si dhe analizés sé natyrés sé punimeve dhe pajisjeve gé pérfshin objekti i
prokurimit, me géllim pérzgjedhjen e operatorit ekonomik gé disponon kapacitetet profesionale,
teknike dhe financiare té nevojshme pér realizimin me sukses té kontratés, né pérputhje me
legjislacionin né fugqi.



I. KRITERET E VECANTA TE KUALIFIKIMIT
1. Ofertuesi duhet té paragesé:

a) Formularin Pérmbledhés té Vetédeklarimit, sipas Shtojcés 9 t¢ Dokumenteve Standarde té
Tenderit;

b) Sigurimin e Ofertés, sipas Shtojcés 3 té Dokumenteve Standarde té Tenderit.
Argumentimi
Kjo kérkesé éshté pércaktuar né mbéshtetje té:

e nenit 76 té Ligjit nr. 162/2020 "Pér Prokurimin Publik", i ndryshuar, lidhur me shkaget e
skualifikimit;

e nenit 82 té po kétij ligji, qé parashikon pérdorimin e Formularit Pérmbledhés té
Vetédeklarimit si prové paraprake;

e nenit 83 té Ligjit nr. 162/2020, gé rregullon sigurimin e ofertés;

e nenit 26 t&¢ VKM nr. 285, daté 19.05.2021 "Pér miratimin e Rregullave t& Prokurimit
Publik”, té ndryshuar, pér Formularin Pérmbledhés té Vetédeklarimit;

e nenit 30 t6 VKM nr. 285, daté 19.05.2021, té ndryshuar, pér sigurimin e ofertés;

o Dokumenteve Standarde té Tenderit pér Procedurén e Hapur té Thjeshtuar — Shérbime.

Né pérputhje me nenin 82 té Ligjit nr.162/2020, Formulari Pérmbledhés i Vetédeklarimit
pranohet si prové paraprake pér pérmbushjen e kritereve té kualifikimit dhe mungesén e
shkageve té skualifikimit. Dokumentacioni provues kérkohet vetém nga operatori ekonomik i
renditur i pari, pérpara publikimit té njoftimit té fituesit ose kur kérkohet nga Autoriteti
Kontraktor, né pérputhje me legjislacionin né fuqi.

Kérkesa pér sigurimin e ofertés éshté vendosur pér té garantuar seriozitetin e ofertés dhe
mbrojtjen e interesit té Autoritetit Kontraktor gjaté zhvillimit té procedurés sé prokurimit, né
pérputhje me nenin 83 té Ligjit nr.162/2020 dhe Dokumentet Standarde té Tenderit.

2. Kandidati/Ofertuesi duhet té dorézojé

2.1 Kapacitetin profesional té operatoréve ekonomiké:

Operatori ekonomik duhet té paragesé Formularin Pérmbledhés té Vetédeklarimit, sipas Shtojcés
9 té Dokumenteve Standarde té Tenderit.

Argumentimi

Ky kriter &shté pércaktuar né mbéshtetje té nenit 77, pika 1, shkronja "a", dhe pika 2, si dhe nenit
82 té Ligjit nr.162/2020 "Pér Prokurimin Publik", i ndryshuar, né lidhje me nenin 26 dhe nenin
41, pika 4, shkronja "a", t¢ VKM nr.285, daté 19.05.2021 "Pér miratimin e Rregullave té
Prokurimit Publik™, t& ndryshuar.



Népérmjet kétij kriteri, Autoriteti Kontraktor verifikon se operatori ekonomik éshté i autorizuar
ligjérisht pér té ushtruar veprimtariné profesionale gé lidhet me objektin e kontratés, né pérputhje
me legjislacionin né fuqi.

Né zbatim té nenit 82 té Ligjit nr.162/2020 dhe nenit 26 t&¢ VKM nr.285/2021, Formulari
Pérmbledhés i Vetédeklarimit pranohet si prové paraprake pér pérmbushjen e kritereve té
kualifikimit dhe mungesén e shkageve té skualifikimit. Dokumentacioni provues paragitet vetém
nga operatori ekonomik i renditur i pari, pérpara publikimit té njoftimit té fituesit ose kur
kérkohet nga Autoriteti Kontraktor, né pérputhje me legjislacionin né fugi dhe Dokumentet
Standarde té Tenderit.

Kjo kérkesé éshté né pérpjesétim me natyrén, objektin dhe vlerén e kontratés ""Mirémbajtje
salla e Atletikés™, nuk krijon kufizime té panevojshme pér pjesémarrjen e operatoréve
ekonomikeé dhe garanton respektimin e parimeve té transparencés, proporcionalitetit,
mosdiskriminimit dhe trajtimit té barabarté, té parashikuara né legjislacionin pér prokurimin
publik.

2.2 Kapaciteti ekonomik dhe financiar

2.2.1 Pér té provuar kapacitetin ekonomik dhe financiar, operatorét ekonomiké duhet té
paragesin vértetim pér xhiron vjetore pér vitet financiare 2023, 2024 dhe 2025, ku vlera e xhiros
pér té paktén njé nga vitet e periudhés sé kérkuar duhet té jeté jo mé e vogél se 40% e vlerés sé
pérllogaritur té kontratés, konkretisht 3,333,333.20 (tre milioné e treqind e tridhjeté e tre
mijé e treqind e tridhjeté e tre presje njézet) leké pa TVSH.

Kriteri konsiderohet i pérmbushur nése operatori ekonomik arrin vlerén minimale té xhiros né té
paktén njé (1) nga vitet financiare té kérkuara.

Argumentimi

Ky kriter éshté pércaktuar né mbéshtetje té nenit 77, pika 3, dhe nenit 82 té Ligjit nr.162/2020
"Pér Prokurimin Publik", i ndryshuar, si dhe nenit 26 dhe nenit 43, pika 2, té Vendimit té
Késhillit té Ministrave nr.285, daté 19.05.2021 "Pér miratimin e Rregullave té Prokurimit
Publik", té ndryshuar.

Né zbatim té nenit 82 té Ligjit nr.162/2020 dhe nenit 26 t&¢ VKM nr.285/2021, pérmbushja e kétij
kriteri vetédeklarohet né Formularin Pérmbledhés té Vetédeklarimit, ndérsa dokumentacioni
provues paragitet vetém nga operatori ekonomik i renditur i pari, pérpara publikimit té njoftimit
té fituesit ose kur kérkohet nga Autoriteti Kontraktor.

Né pérputhje me nenin 43, pika 2, t¢ VKM nr.285/2021, autoriteti kontraktor mund té kérkojé
dokumentacion qé provon kapacitetin ekonomik dhe financiar té operatoréve ekonomiké, me
géllim garantimin se ata disponojné burimet financiare té nevojshme pér realizimin e kontratés.

Vlera minimale e xhiros éshté pércaktuar né masén 40% té vlerés sé pérllogaritur té kontratés,
duke respektuar kufirin maksimal té lejuar pér procedurén "Proceduré e hapur e thjeshtuar" dhe



parimin e proporcionalitetit. Kjo vleré éshté né raport té drejté me natyrén, kompleksitetin,
kohézgjatjen dhe vlerén e kontratés me objekt "Mirémbajtje salla e Atletikés", e cila pérfshin
punime mirémbajtjeje ndértimore, elektrike, hidrosanitare, si dnhe furnizim dhe vendosje pajisjesh
sportive.

Pércaktimi i viteve financiare 2023, 2024 dhe 2025 éshté béré né pérputhje me legjislacionin né
fuqi pér kontabilitetin dhe raportimin financiar, duke mundésuar verifikimin e kapacitetit
ekonomik dhe financiar mbi bazén e té dhénave zyrtare té operatorit ekonomik.

Kérkesa éshté né pérpjesétim me objektin dhe vlerén e kontratés, nuk krijon kufizime té
pajustifikuara pér pjesémarrjen e operatoréve ekonomiké dhe garanton respektimin e parimeve té
transparencés, proporcionalitetit, trajtimit té barabarté dhe konkurrencés efektive.

2.2.2 Operatori ekonomik duhet té keté shlyer té gjitha detyrimet pér taksat dhe tarifat vendore
pér vitin 2025, si dhe késtet e maturuara té vitit 2026, pér té gjitha njésité e vetégeverisjes
vendore ku ushtron aktivitet, sipas té dhénave té regjistruara né Qendrén Kombétare té Biznesit
(QKB), né pérputhje me afatet e pagesés té pércaktuara nga secila njési e vetégeverisjes vendore.

Dokumentacioni provues do té paragitet vetém nga operatori ekonomik i renditur i pari, pérpara
publikimit té njoftimit té fituesit ose kur kérkohet nga Autoriteti Kontraktor, dhe duhet té
vértetojé shlyerjen e detyrimeve pér taksat dhe tarifat vendore pér té gjitha njésité e
vetégeverisjes vendore ku operatori ekonomik ushtron aktivitet sipas té dhénave té regjistruara
né QKB.

Argumentimi

Ky kriter éshté pércaktuar né mbéshtetje té nenit 77, pika 3, dhe nenit 82 té Ligjit nr.162/2020
"Pér Prokurimin Publik", i ndryshuar, si dhe nenit 26 dhe nenit 43, pika 6, té Vendimit té
Késhillit té Ministrave nr.285, daté 19.05.2021 "Pér miratimin e Rregullave té Prokurimit
Publik", té ndryshuar.

Kérkesa synon té verifikojé se operatori ekonomik ka pérmbushur detyrimet pér taksat dhe tarifat
vendore né té gjitha njésité e vetégeverisjes vendore ku ushtron aktivitet, sipas té dhénave té
regjistruara né Qendrén Kombétare té Biznesit (QKB), duke garantuar se subjekti ushtron
veprimtaringé né pérputhje me legjislacionin fiskal né fuqi.

Pércaktimi i vitit 2025 dhe i késteve té maturuara té vitit 2026 éshté béré né pérputhje me Ligjin
nr.9632, daté 30.10.2006 "Pér Sistemin e Taksave Vendore", i ndryshuar, si dhe me afatet e
pagesés té miratuara nga njésité e vetégeverisjes vendore.

Dokumentacioni provues kérkohet vetém nga operatori ekonomik i renditur i pari, né pérputhje
me procedurén e verifikimit t& dokumenteve té kualifikimit té parashikuar nga legjislacioni pér
prokurimin publik.



Kérkesa éshté né pérpjesétim me objektin dhe vlerén e kontratés, garanton trajtim té barabarté té
operatoréve ekonomiké dhe nuk kérkon shlyerjen e detyrimeve qé nuk kané arritur ende afatin
ligjor té pagesés.

2.3 Kapaciteti teknik

2.3.1 Operatori ekonomik duhet té paragesé déshmi pér shérbime té méparshme té ngjashme, té
realizuara gjaté 3 (tre) viteve té fundit, nga data e publikimit té njoftimit té kontratés, né njé vleré
jo mé té vogél se 20% e vlerés sé pérllogaritur té kontratés, konkretisht 1,666,666.60 (njé
milion e gjashtéqgind e gjashtédhjeté e gjashté mijé e gjashtéqind e gjashtédhjeté e gjashté
presje gjashtédhjeté) leké pa TVSH.

Pér té vértetuar pérvojén e méparshme té ngjashme, operatorét ekonomiké duhet té paragesin
dokumentacionin e méposhtém:

a) Pér pérvojén e méparshme té realizuar me sektorin publik, vértetime té léshuara nga njé
ent publik pér pérmbushjen me sukses té kontratés, ku té shénohen vlera, objekti dhe afati i
pérfundimit té kontratés, ose/dhe fatura tatimore té shitjes, té plotésuara sipas kérkesave té
legjislacionit né fuqi, ku té shénohen datat, shumat dhe shérbimet e realizuara.

b) Pér pérvojén e méparshme té realizuar me sektorin privat, fatura tatimore té shitjes, té
plotésuara sipas kérkesave té legjislacionit né fugi dhe té deklaruara né organet tatimore, ku té
shénohen datat, shumat dhe shérbimet e realizuara.

Argumentimi

Ky kriter éshté pércaktuar né mbéshtetje té nenit 77, pika 4, té Ligjit nr.162/2020 "Pér
Prokurimin Publik”, i ndryshuar, si dhe nenit 41, pika 3, dhe nenit 55, pika 4, shkronja "b", té
Vendimit té Késhillit t¢ Ministrave nr.285, daté 19.05.2021 "Pér miratimin e Rregullave té
Prokurimit Publik™, t& ndryshuar.

Né procedurén e hapur té thjeshtuar, autoriteti kontraktor mund té kérkojé qé operatorét
ekonomiké té provojné pérvojén e méparshme té ngjashme né njé vleré jo mé té madhe se 20%
té vlerés sé pérllogaritur té kontratés, té realizuar gjaté 3 (tre) viteve té fundit nga data e
publikimit té njoftimit té kontratés.

Népérmjet kétij kriteri, Autoriteti Kontraktor synon té verifikojé se operatori ekonomik disponon
pérvojén e nevojshme teknike dhe profesionale pér realizimin e shérbimeve objekt prokurimi,
sipas standardeve té kérkuara té cilésisé dhe brenda afateve té pércaktuara né kontraté.

Dokumentacioni provues éshté pércaktuar né pérputhje me nenin 41, pika 3, t¢ VKM
nr.285/2021, i cili rregullon ményrén e provimit té pérvojés sé méparshme té operatoréve
ekonomikeé népérmjet dokumenteve té Iéshuara nga entet publike ose faturave tatimore té shitjes,
sipas natyrés sé kontratés sé realizuar.



Vlera e kérkuar prej 20%, konkretisht 1,666,666.60 leké pa TVSH, éshté pércaktuar né
pérputhje me kufirin maksimal té lejuar nga legjislacioni né fugi dhe éshté né raport té drejté me
natyrén, kompleksitetin dhe vlerén e kontratés. Kjo kérkesé respekton parimin e
proporcionalitetit, garanton konkurrencé efektive dhe nuk krijon kufizime té pajustifikuara pér
pjesémarrjen e operatoréve ekonomike.

2.3.2 Licenca profesionale

Operatori ekonomik ofertues duhet té jeté i pajisur me licencé profesionale té vlefshme pér
zbatimin e punimeve té ndértimit, té léshuar nga autoriteti kompetent, e cila té pérfshijé
minimalisht kategorité e méposhtme:

e N.S-2, Niveli A — Impiante hidrosanitare, kuzhina, lavanderi, mirémbajtja e tyre;

e N.S-4, Niveli A — Punime rifiniture té muraturés dhe té lidhura me to, rifinituré me
materiale druri, plastik, metalik dhe xhami;

e N.S-14, Niveli A — Impiante té brendshme elektrike, telefonike, radiotelefoni, TV etj.

Argumentimi

Ky kriter éshté pércaktuar né mbéshtetje té nenit 77, pika 4, té Ligjit nr. 162/2020 "'Pér
Prokurimin Publik™, i ndryshuar, si dhe nenit 41, pika 4, shkronja "'a'", t¢ Vendimit té Késhillit
té Ministrave nr. 285, daté 19.05.2021 ""Pér miratimin e Rregullave té Prokurimit Publik™, té
ndryshuar, té cilat i japin té drejtén Autoritetit Kontraktor té kérkojé dokumentacion gé provon
aftésiné teknike dhe profesionale té operatoréve ekonomiké, pér aq sa kéto kérkesa jané té
lidhura dhe né pérpjesétim me objektin e kontratés.

Gjithashtu, kérkesa mbéshtetet né Vendimin e Késhillit t¢ Ministrave nr. 759, daté
12.11.2014, ""Pér licencimin profesional té individéve dhe personave juridiké gé do té
ushtrojné veprimtari né fushén e studimit e té zbatimit té punimeve té ndértimit™, i
ndryshuar, si dhe né Ligjin nr. 8402, daté 10.09.1998 ""Pér kontrollin dhe disiplinimin e
punimeve té ndértimit™, i ndryshuar.

Objekti i kontratés ""Mirémbajtje e sallés sé atletikés™ pérfshin punime rifiniture ndértimore,
punime né impiantet hidrosanitare dhe punime né impiantet elektrike. Pér kété arsye, Autoriteti
Kontraktor ka vlerésuar té domosdoshme kérkimin e licencés profesionale né kategorité gé
mbulojné kéto punime.

Kategorité e licencés jané pércaktuar pas analizés sé preventivit, specifikimeve teknike dhe
termave té referencés, duke siguruar gé secila kategori té korrespondojé drejtpérdrejt me punimet
gé do té realizohen gjaté ekzekutimit té kontratés.

Né ményré konkrete:

e N.S-2 éshté kérkuar pér realizimin e punimeve né impiantet hidrosanitare dhe instalimet
pérkatése;



o N.S-4 éshté kérkuar pér realizimin e punimeve té rifiniturés, suvatimeve, lyerjeve,
riparimeve té muraturés dhe punimeve té tjera té pérfshira né preventiv;

o N.S-14 éshté kérkuar pér realizimin e punimeve né impiantet elektrike dhe instalimet
elektrike té objektit.

Niveli A éshté pércaktuar duke marré né konsideraté natyrén, véllimin dhe vlerén e punimeve gé
pérfshin kontrata dhe pérbén nivelin minimal té nevojshém pér realizimin e objektit té saj.

Autoriteti Kontraktor vleréson se kéto kategori licence jané té domosdoshme pér garantimin e
realizimit té kontratés sipas standardeve teknike dhe kérkesave té specifikimeve teknike. Kérkesa
éshté né pérputhje me parimin e proporcionalitetit, nuk vendos barriera té pajustifikuara pér
pjesémarrjen e operatoréve ekonomiké dhe garanton gé operatori fitues té jeté i autorizuar
ligjérisht dhe teknikisht pér té kryer punimet objekt kontrate.

Lidhja ndérmjet kategorive té licencés dhe punimeve pérkatése

Kategoria Pérshkrimi sipas Punimet qé mbulon Kategoria
legjislacionit
N.S-2 Impiante hidrosanitare, | Punime hidrosanitare N.S-2

kuzhina, lavanderi,
mirémbajtja e tyre

N.S-4 Punime rifiniture té Punime ndértimore dhe | N.S-4
muraturés dhe té rifiniture
lidhura me to

N.S-14 Impiante té brendshme | Punime elektrike N.S-14

elektrike, telefonike,
radiotelefoni, TV etj.

Pércaktimi i kategorive té licencés éshté béré mbi bazén e preventivit, specifikimeve teknike dhe
termave té referencés té hartuara nga specialistét e fushés, té cilét kané vlerésuar natyrén e
punimeve gé do té realizohen gjaté zbatimit té kontratés. Kategorité e kérkuara pérfagésojné
minimumin e nevojshém pér realizimin e objektit té prokurimit dhe jané né pérputhje me parimin
e proporcionalitetit.

2.3.3 Personeli inxhinierik dhe Drejtuesi Teknik

Operatori ekonomik ofertues duhet té disponojé personelin inxhinierik té nevojshém pér
realizimin e kontratés, si mé poshté:

e 1 (njé) Inxhinier Ndértimi;
e 1 (njé) Inxhinier Mekanik;
e 1 (njé) Inxhinier Elektrik.

Inxhinierét e mésipérm duhet:



e 1€ jené té punésuar me kohé té ploté prané operatorit ekonomik;
o té figurojné né listépagesat e sigurimeve shogérore (E-Sig) pér té paktén muajin e fundit
pérpara datés sé publikimit té njoftimit té kontratés.

Operatori ekonomik duhet té paragesé njé deklaraté, t& nénshkruar nga administratori i shogérisé,
népérmjet sé cilés:

o pércakton Drejtuesin Teknik té kontratés, i cili duhet té jeté Inxhinier Ndértimi dhe i
pérfshiré né licencén profesionale té shogérisé;

o deklaron se Drejtuesi Teknik éshté i disponueshém pér realizimin e kontratés gjaté gjithé
periudhés sé zbatimit té saj.

Gjithashtu, Inxhinieri i Ndértimit, i cili do té ushtrojé funksionin e Drejtuesit Teknik, duhet té
paragesé vetédeklarim se éshté i disponueshém pér realizimin e kontratés objekt prokurimi.

Kriteri konsiderohet i pérmbushur me plotésimin e Formularit Pérmbledhés té Vetédeklarimit,
sipas Shtojcés 9 té Dokumenteve Standarde té Tenderit.

Operatori ekonomik i renditur i pari, pérpara publikimit té njoftimit té fituesit ose kur kérkohet
nga Autoriteti Kontraktor, duhet té paragesé dokumentacionin provues si mé poshté:

Diplomén pérkatése pér secilin inxhinier;

Kontratén individuale té punés pér secilin inxhinier;

Dokumentacionin gé provon regjistrimin né listépagesat E-Sig pér muajin e fundit;
Deklaratén e administratorit pér pércaktimin e Drejtuesit Teknik dhe disponueshmériné e
tij;

e Vetédeklarimin e Inxhinierit té Ndértimit pér disponueshmériné e tij.

Argumentimi

Ky kriter éshté pércaktuar né mbéshtetje té nenit 77, pika 4, dhe nenit 82 té Ligjit nr.162/2020
"Pér Prokurimin Publik", i ndryshuar, si dhe nenit 26 dhe nenit 41, pika 4, shkronja "b", té
Vendimit té Késhillit t¢ Ministrave nr.285, daté 19.05.2021 "Pér miratimin e Rregullave té
Prokurimit Publik", té ndryshuar.

Kérkesa mbéshtetet gjithashtu né Ligjin nr.8402, daté 10.09.1998 "Pér kontrollin dhe
disiplinimin e punimeve té ndértimit", i ndryshuar, si dhe né Vendimin e Késhillit t&¢ Ministrave
nr.312, daté 05.05.2010 "Pér miratimin e Rregullores "Pér siguriné né kantier", té ndryshuar.

Népérmjet kétij kriteri, Autoriteti Kontraktor verifikon se operatori ekonomik disponon
personelin inxhinierik t& nevojshém dhe té kualifikuar pér realizimin e kontratés, né pérputhje
me natyrén, kompleksitetin dhe vlerén e saj.

Kérkesa pér Inxhinier Ndértimi éshté vendosur duke marré né konsideraté punimet civile,
rifiniturat, montimet dhe koordinimin teknik té punimeve, pér té garantuar zbatimin e projektit,
kontrollin e cilésisé sé materialeve dhe punimeve, si dhe respektimin e specifikimeve teknike.



Kérkesa pér Inxhinier Mekanik lidhet me realizimin dhe mbikéqyrjen e punimeve mekanike,
montimin e strukturave metalike dhe elementéve mekaniké té parashikuar né preventiv dhe
termat e referencés.

Kérkesa pér Inxhinier Elektrik éshté vendosur pér té garantuar realizimin dhe kontrollin e
punimeve né impiantet elektrike dhe instalimet pérkatése, né pérputhje me projektin dhe
standardet teknike.

Kérkesa gé Inxhinieri i Ndértimit té ushtrojé funksionin e Drejtuesit Teknik dhe té jeté i pérfshiré
né licencén profesionale té operatorit ekonomik éshté vendosur né pérputhje me legjislacionin né
fuqgi pér zbatimin e punimeve té ndértimit dhe synon té garantojé qé punimet do té drejtohen nga
njé person i autorizuar dhe me pérgjegjési teknike.

Kérkesa pér vetédeklarimin e disponueshmérisé sé Drejtuesit Teknik éshté vendosur né
mbéshtetje té Rekomandimit nr.6732, daté 21.10.2020 té Agjencisé sé Prokurimit Publik, "Mbi
problematikat e konstatuara gjaté monitorimit té procedurave té prokurimit publik™, me géllim
garantimin se personeli teknik i deklaruar do té jeté realisht i angazhuar gjaté realizimit té
kontratés.

Né zbatim té nenit 82 té Ligjit nr.162/2020 dhe nenit 26 t¢ VKM nr.285/2021, pérmbushja e kétij
kriteri vetédeklarohet né Formularin Pérmbledhés té Vetédeklarimit, ndérsa dokumentacioni
provues paragitet vetém nga operatori ekonomik i renditur i pari ose kur kérkohet nga Autoriteti
Kontraktor.

Kérkesa éshté né pérpjesétim me natyrén, objektin dhe vlerén e kontratés, nuk krijon kufizime té
pajustifikuara pér pjesémarrjen e operatoréve ekonomiké dhe garanton gé kontrata té realizohet
nga personel teknik i kualifikuar dhe me pérgjegjési profesionale.

2.3.4 Fugia punétore dhe stafi zbatues

Operatori ekonomik ofertues duhet té disponojé fuginé punétore dhe stafin zbatues té nevojshém
pér realizimin e kontratés.

Numri mesatar i punonjésve té siguruar pér muajin e fundit, pérpara datés sé publikimit té
njoftimit té kontratés, duhet té jeté jo mé pak se 9 (nénté) punonjés, té organizuar minimalisht
sipas profileve té méposhtme:

Profili Numri
minimal
Elektricist 2
Punétor ndértimi 3

Hidraulik 1



Marangoz 2
Shofer 1

Totali 9

Kriteri konsiderohet i pérmbushur me plotésimin e Formularit Pérmbledhés té Vetédeklarimit,
sipas Shtojcés 9 té Dokumenteve Standarde té Tenderit.

Dokumentacioni provues do té paragitet vetém nga operatori ekonomik i renditur i pari, pérpara
publikimit té njoftimit té fituesit ose kur kérkohet nga Autoriteti Kontraktor.

Pér elektricistét, punétorét e ndértimit, hidraulikun dhe marangozét duhet té paragiten:

« Kontrata individuale e punés;

o Déshmi kualifikimi profesional, certifikaté ose diplomé e léshuar nga institucione
arsimore, gendra té formimit profesional ose institucione té autorizuara/licencuara sipas
legjislacionit né fuqi;

o Dokumentacion gé provon regjistrimin né listépagesat E-Sig pér muajin e fundit.

Pér shoferin duhet té paragiten:

o Kontrata individuale e punés;

o Leje drejtimi e vilefshme, sipas kategorisé sé mjetit qé do té pérdoret gjaté realizimit té
kontratés;

o Dokumentacion gé provon regjistrimin né listépagesat E-Sig pér muajin e fundit.

Argumentimi

Ky kriter éshté pércaktuar né mbéshtetje té nenit 77, pika 4, dhe nenit 82 té Ligjit nr.162/2020
"Pér Prokurimin Publik", i ndryshuar, si dhe nenit 26 dhe nenit 41, pika 4, shkronja "b" dhe "c",
si dhe pika 8, t¢ Vendimit té Késhillit té Ministrave nr.285, daté 19.05.2021 "Pér miratimin e
Rregullave té Prokurimit Publik”, té ndryshuar.

Népérmjet kétij kriteri, Autoriteti Kontraktor synon té verifikojé se operatori ekonomik disponon
personelin e kualifikuar dhe fuginé punétore té nevojshme pér realizimin e kontratés, né
pérputhje me natyrén, kompleksitetin, véllimin e punimeve dhe afatin e zbatimit té saj.

Neé zbatim té nenit 82 té Ligjit nr.162/2020 dhe nenit 26 t& VKM nr.285/2021, pérmbushja e kétij
kriteri vetédeklarohet né Formularin Pérmbledhés té Vetédeklarimit, ndérsa dokumentacioni
provues paragitet vetém nga operatori ekonomik i renditur i pari ose kur kérkohet nga Autoriteti
Kontraktor.

Numri minimal i punonjésve éshté pércaktuar mbi bazén e analizés sé preventivit, specifikimeve
teknike, grafikut té realizimit té punimeve, afatit kontraktor prej 3 (tre) muajsh, si dhe



normativave té punés sipas Manualit Teknik té Ndértimit, duke marré né konsideraté zhvillimin
paralel té proceseve té punés.

Pérllogaritja e numrit minimal té personelit éshté kryer si mé poshté:

o Punime elektrike: Totali i oréve té punés sipas preventivit éshté 238 oré. Pérllogaritja
rezulton: 238 + (8 x 22 x 3) = 0.45 punonjés.

Megjithése rezultati matematikor éshté mé i vogél se njé punonjés, duke gené se punimet
elektrike zhvillohen paralelisht me punimet e tjera dhe kérkojné personel té specializuar,
éshté vlerésuar e nevojshme kérkesa pér 2 (dy) elektricisté, pér té garantuar organizimin
e punimeve, zévendésimin né rast nevoje dhe pérfundimin e tyre brenda afatit kontraktor.

« Punime hidrosanitare: Totali i oréve té punés sipas preventivit éshté 118 oré.
Pérllogaritja rezulton: 118 + (8 x 22 x 3) = 0.22 punonjés.

Pér shkak té natyrés sé specializuar té kétyre punimeve éshté kérkuar minimalisht 1 (njé)
hidraulik.

e Punime ndértimore: Totali i oréve té punés sipas preventivit éshté 862 oré. Pérllogaritja
rezulton: 862 + (8 x 22 x 3) = 1.63 punonjés.

Duke marré né konsideraté zhvillimin paralel té punimeve, volumet e preventivit dhe
nevojén pér respektimin e grafikut té punimeve, éshté vlerésuar e nevojshme kérkesa pér
3 (tre) punétoré ndértimi.

e Punime marangozerie: Totali i oréve té punés sipas preventivit éshté 396 oreé.
Pérllogaritja rezulton: 396 + (8 x 22 x 3) = 0.75 punonjés.

Pér shkak té natyrés sé punimeve dhe nevojés pér realizimin paralel té tyre &shté kérkuar
minimalisht 2 (dy) marangozé.

o Shoferi éshté kérkuar pér transportin e materialeve, pajisjeve dhe strukturave gé do té
montohen gjaté realizimit té kontratés, duke garantuar furnizimin e vazhdueshém té
kantierit dhe zhvillimin normal té proceseve té punés.

Numri minimal i punonjésve éshté pércaktuar mbi bazén e analizés sé oréve té punés sipas
Manualit Teknik té& Ndértimit, grafikut té realizimit t€ punimeve dhe mundésisé sé zhvillimit
paralel té proceseve té punés.

Bazuar né analizén e mésipérme, rezulton se numri minimal prej 9 (nénté) punonjésish
pérfagéson minimumin e nevojshém pér realizimin e kontratés brenda afatit prej 3 (tre) muajsh,
duke garantuar zhvillimin paralel té proceseve té punés, respektimin e grafikut té realizimit,
specifikimeve teknike dhe standardeve té cilésisé.



Kérkesa éshté né pérpjesétim me natyrén, objektin, véllimin, kompleksitetin dhe vlerén e
kontratés, respekton parimin e proporcionalitetit dhe nuk krijon kufizime té pajustifikuara pér
pjesémarrjen e operatoréve ekonomike.

Gjithashtu, kérkesa pér personel té kualifikuar éshté vendosur né pérputhje me Ligjin nr.10237,
daté 18.02.2010 "Pér siguriné dhe shéndetin né puné”, i ndryshuar, me géllim garantimin qé
punimet té realizohen nga personel me kualifikimin e nevojshém dhe né pérputhje me kérkesat e
sigurisé dhe shéndetit né puné.

2.3.5 Mjetet dhe pajisjet teknike

Operatori ekonomik duhet té disponojé ose té keté né pérdorim, népérmjet kontratés sé qirasé ose
njé forme tjetér té ligjshme disponimi, minimalisht mjetet dhe pajisjet teknike t& méposhtme pér
realizimin e kontratés:

N, Mieti/Pajisja miia;fri]aaue
1 Mijet transporti vetéshkarkues deri né 5 ton 1 copé

2 Skeleri 10 m?

3 Autovinc deri né 2.5 ton 1 copé

4 Pajisje té ndihmés sé shpejté 1 set

Kriteri konsiderohet i pérmbushur me plotésimin e Formularit Pérmbledhés té Vetédeklarimit,
sipas Shtojcés 9 té Dokumenteve Standarde té Tenderit.

Operatori ekonomik i renditur i pari, pérpara publikimit té njoftimit té fituesit ose kur kérkohet
nga Autoriteti Kontraktor, duhet té paragesé dokumentacionin provues si mé poshté:

Pér mjetet e regjistruara né regjistrat publikeé:

Lejen e garkullimit;

Certifikatén e kontrollit teknik (kur éshté e aplikueshme);

Policén e sigurimit té vlefshme;

Certifikatén pér transport mallrash brenda vendit, kur kérkohet nga legjislacioni né fuqi.

Pér mjetet gé nuk regjistrohen né regjistrat publiké:

o Dokument gé provon pronésiné (akte zhdoganimi, faturé tatimore blerjeje ose dokument
tjetér ekuivalent).



Pér mjetet e marra me qira:

o Kontratén e girasé, té vlefshme gjaté periudhés sé realizimit té kontratés;
o Dokumentacionin e pronésisé ose té regjistrimit té mjetit, sipas natyrés sé tij.

Argumentimi

Ky kriter éshté pércaktuar né mbéshtetje té nenit 77, pika 4, dhe nenit 82 té Ligjit nr. 162/2020
"Pér Prokurimin Publik”, i ndryshuar, si dhe nenit 26 dhe nenit 41, pika 4, shkronja "'¢"’, dhe
pika 6, t& Vendimit té Késhillit t¢ Ministrave nr. 285, daté 19.05.2021 "Pér miratimin e
Rregullave té Prokurimit Publik”, té ndryshuar.

Népérmjet kétij kriteri, Autoriteti Kontraktor verifikon se operatori ekonomik disponon mjetet
dhe pajisjet teknike té nevojshme pér realizimin e kontratés, té cilat mund té jené né pronési ose
né pérdorim, né pérputhje me legjislacionin né fuqi.

Né zbatim té nenit 82 té Ligjit nr. 162/2020 dhe nenit 26 t¢ VKM nr. 285/2021, pérmbushja e
kétij kriteri vetédeklarohet né Formularin Pérmbledhés té Vetédeklarimit, ndérsa dokumentacioni
provues paragitet vetém nga operatori ekonomik i renditur i pari ose kur kérkohet nga Autoriteti
Kontraktor.

Pércaktimi i llojit dhe numrit té mjeteve éshté béré mbi bazén e analizés sé preventivit,
specifikimeve teknike, termave té referencés dhe grafikut té realizimit té punimeve, duke marré
né konsideraté nevojat reale pér ekzekutimin e kontratés.

Konkretisht:

e 1 mjet transporti vetéshkarkues deri né 5 ton kérkohet pér transportin e materialeve té
ndértimit, pajisjeve, elementeve konstruktive dhe largimin e mbetjeve té krijuara gjaté
realizimit té punimeve.

e 10 m2skeleri kérkohen pér realizimin né kushte sigurie té punimeve né lartési,
montimeve dhe punimeve té rifiniturés, sipas zérave té preventivit.

e 1 autovinc deri né 2.5 ton kérkohet pér ngritjen, lévizjen dhe montimin e elementeve
dhe pajisjeve me peshg, né pérputhje me kérkesat teknike té objektit.

o 1 set pajisje té ndihmés sé shpejté kérkohet pér garantimin e kushteve minimale té
sigurisé dhe ndérhyrjes sé menjéhershme né rast aksidenti gjaté realizimit té punimeve,
né pérputhje me legjislacionin pér siguringé dhe shéndetin né puné.

Numri dhe lloji i mjeteve jané pércaktuar si minimumi i nevojshém pér realizimin e kontratés, né
pérputhje me natyrén, véllimin dhe kompleksitetin e punimeve. Kérkesa respekton parimin e
proporcionalitetit, nuk krijon kufizime té pajustifikuara pér pjesémarrjen e operatoréve
ekonomiké dhe garanton gé operatori ekonomik fitues té disponojé kapacitetin teknik té
nevojshém pér realizimin me sukses té kontratés.



1. Argumentimi i Specifikimeve Teknike

Specifikimet teknike jané hartuar né pérputhje me nenin 36 té Ligjit nr. 162/2020 "Pér
Prokurimin Publik", i ndryshuar, si dhe nenin 40, pika 2, t&¢ Vendimit té Késhillit t¢ Ministrave
nr. 285, daté 19.05.2021 "Pér miratimin e Rregullave té Prokurimit Publik™, té ndryshuar.

Specifikimet teknike jané pérgatitur duke u bazuar né nevojat reale té Autoritetit Kontraktor,
projektin, preventivin, termat e referencés dhe kushtet ekzistuese té Sallés sé Atletikés, ku do té
realizohen punimet objekt kontrate.

Kérkesat teknike jané pércaktuar né ményré té tillé gé té garantojné realizimin e punimeve sipas
standardeve té kérkuara té cilésisé, funksionalitetit, sigurisé dhe jetégjatésisé, duke siguruar
njékohésisht konkurrencé té hapur dhe trajtim té barabarté té operatoréve ekonomikeé.

Specifikimet teknike lidhen drejtpérdrejt me zérat e preventivit dhe pérfshijné punime
ndértimore, punime rifiniture, instalime elektrike, instalime hidrosanitare, punime mekanike,
furnizim dhe montim pajisjesh, si dhe ¢do punim tjetér té parashikuar né dokumentacionin teknik
té procedurés.

Materialet dhe pajisjet qé do té pérdoren gjaté realizimit té kontratés duhet té jené té reja, té
papérdorura mé paré, né pérputhje me standardet shqiptare ose standardet europiane té
zbatueshme, si dhe me specifikimet teknike té projektit dhe preventivit.

Punimet do té realizohen né pérputhje me:

projektin teknik;

specifikimet teknike;

preventivin;

termat e referencés;

kushtet teknike té zbatimit té€ punimeve té ndértimit;
legjislacionin né fugi né fushén e ndértimit dhe sigurisé né puné.

Né hartimin e specifikimeve teknike nuk jané pérdorur marka tregtare, emértime prodhuesish,
patente, origjiné ose burime specifike gé kufizojné konkurrencén. Né rastet kur pérshkrimi i
ndonjé materiali, pajisjeje ose standardi teknik éshté béré duke iu referuar njé marke, tipi ose
standardi té caktuar, ai duhet té kuptohet gjithmoné i shogéruar me shprehjen ""ose ekuivalente™,
né pérputhje me nenin 36 té Ligjit nr. 162/2020.

Specifikimet teknike jané hartuar né ményré proporcionale me objektin e kontratés
"Mirémbajtje Salla e Atletikés', nuk Kkrijojné pengesa té pajustifikuara pér konkurrencén dhe
garantojné trajtim té barabarté té operatoréve ekonomiké, né pérputhje me parimet e
transparencés, proporcionalitetit, mosdiskriminimit dhe konkurrencés efektive té parashikuara né
legjislacionin pér prokurimin publik.






